
Errudunak kartzelan®

Ricardo Guerraz gain, hilketan beste batzuek
ere parte hartu zutela uste du familiak

REALAK UEFA txapelketan
jokatu zuen azken partidua
hasi baino lehen gertatu zen
guztia. Aitor Zabaleta Madri-
lera joan zen Izar taldeko ki-
deekin, Reala animatzera.
Madrilen, udaltzain batek El
Parado Frente Atletico zale ul-
tren tabernara bidali zituen
Izar taldekoak. Hortik aurre-
ra, Ricardo Guerrak Aitorren
neska-lagunari eraso zion,
realzalearen eta Guerraren
arteko lehen istiluak sortu zi-
ren, eta, azkenik, hiru lekuta-
tik eraso koordinatua jasan
ondoren, Aitor Zabaletak
bihotzean jaso zuen Ricardo
Guerraren labankada.

Epaiketa martxoan izan
zen, herri epaimahaia auke-
ratu ondoren. Apirilaren
lean, epaimahai horrek Gue-
rra hilketaren errudun zela
erabaki zuen. Horrez gain,
Guerraren hiru lagun ere (Ig-
nacio Racionero, Ivan Martin
eta Israel Gonzalo) hilketan
parte hartzeagatik ikertu be-
har zirela erabaki zuen herri
epaimahaiak; hala ere, iraila-
ren 18an, Madrilgo epaile ba-
tek artxibatu egin zuen hiru
gazte horien kasua.

Hiru lagun horietako ba-
tek, Ivan Martinek, epaiketa
egin baino lehen Poliziaren

EGUNKARIA

see Ajtor Zabaletaren familiak uste du hilketan ez zuela Ricardo Guerrak bakarrik parte hartu.

aurrean lau aldiz aitortu zuen
Ricardo Guerra Zabaleta hil-
tzen ikusi zuela; baina epai-
ketako egunean esandakoa
atzera bota zuen, eta ez zuen
onartu mehatxuak jaso zitue-
nik. Hala ere, aitorpen horiek

ez zuten eraginik izan epai-
mahaian; bai, ordea, Ivan
Martinekin egon ziren poli-
zien deklarazioak. Haiei Mar-
tinek kontatu zizkienak onar-
tu egin ziren. Gainera, Izar
Penako bi kidek Ricardo Gue-

rra identifikatu egin zuten Vi-
cente Calderon estadioko se-
gurtasun kamarek grabatu-
tako bideo batean, eta epai-
mahaiko kideek aintzat hartu
zuten bideoa. Horiek izan zi-
ren herri epaimahaiaren fro-

e Ricardo
@
Guerra

Martxoan hasi zen
epaiketan 75 lekukok
deklaratu zuten, haien
artean hiri taldeetan
aditua den Madrilgo
poliziburuak. Hark
esan zuenez, Ricardo
Guerra 1996an eta
1997an atxilotu zuten,
labana erabiltzeagatik.
Guerra Madrilen gerta-
tutako beste hilketa
bategatik ere ikertu zu-
ten. Poliziaren txoste-
netan zehazten denez,
__ Bastioneko kidea gizon
_ arriskutsua da, eta Ig-
nacio Racionero lagun
mina du, Zabaletaren
hilketarengatik iker-
tua izaten ari dena.

ga garrantzitsuenak Guerra
errudun zela erabakitzeko.

Hala ere, ez zen horrela
amaitu kasua. Intolerantzia-
ren Aurkako Mugimenduak
aurkeztutako apelazio bati
esker, Bastion talde ultraes-
kuindarrean parte hartzen
zuten hamar kide ordenaren
kontra egiteaz akusatuta
epaituko dituzte. Espainian
delitu horrengatik epaituko
diren lehen kaskamotz es-
kuindarrak izango dira (Ri-
cardo Guerra ere berriz epal-
tuko dute).

